
Die gewatteerde deken vir

"baba se bedjie lyk nie net

pragtig nie, maar is ook

maklik en vinnig om te maak

BENODIGDHEDE

1 m wit katoen (120 cm breed)

1,5 m wasbare roomkleurige sy (120 cm
breed)

0,5 m roomkleurige geborduurde moese-
lien (122 cm breed)

500 g wasbare sintetiese watteersel

METODE

Stryk al die materiaal deeglik. Gebruik
0,5 m van die roomkleurige sy en knip 60
vierkante van 10 vk cm daaruit. Sny 120
vierkante van 7,5 vk cm elk uit die ka-
toenmateriaal en 60 vierkante van
10 vk cm elk uit die moeselien.

Speld 'n katoenvierkant en 'n syvier-
kant met verkeerde kante op mekaar vas.
Om die vierkante op mekaar te laat pas,
moet ‘n plooi in die middel van elke sy
van die syvierkante gevou en vasgespeld
word (kyk skets 1).

Stik ‘n 6-mm-naat om drie sye. Laat
een kant oop. Stop watteersel aan die oop
kant van vierkant in. Moenie te styf stop
nie. Maak 'n plooi in die middel soos by
die ander sye, en stik toe.

Doen dieselfde met al die katoen-en-
moeselienvierkante en met die orige 59
syvierkante. (Elke vierkant het dus 'n ka-
toenrugkant.)

Jy kan die kwilt so groot maak soos jy
wil deur die aantal vierkante te ver-
meerder. ;

Stik die gestopte vierkante aan mekaar
vas. Wissel die moeselien- en syvierkante
af.

Om die vierkante aan mekaar vas te
stik, moet jy met die regte kante op me-
kaar al langs die bestaande naat van elke
vierkant afstik. Stik 12 vierkante op dié
manier aan mekaar vas om ‘n ry te vorm.
Maak nou 10 rye van 12 vierkante elk en
stik die rye aan mekaar vas.

Plaas nou die voltooide stuk werk met
die regte kant na bo op die verkeerde
kant van die orige stuk systof. Die systof
moet by drie sye 10 cm en aan die bokant
20 cm verby die gestopte vierkante steek.

Vou die stukke wat verbysteek in die
helfte na bo, vou die rafelkante na binne
en stik netjies rondom vas (kyk skets 2).

Die systof moet s6 omgevou word dat
die punte nie oor die gestopte vierkante
gestik word nie, maar net die naatge-
deeltes om die rand van die kwilt bedek.

Swart skaap, swart
skaap, het jy baie wol . . .

N ou kan u dit bekostig om meer rojaal met
sampioene te werk. Want Silverstream-
sampioene se prys is s6 reg dat u dit kan be-
kostig om hulle meer dikwels te geniet - vars
of ingemaak. Maak dus gerus 'n hoender
heerliker, maak versnaperings verruklik en
sosaties smulsmaaklik met heel Silver-
stream-sampioene. Daar’s geen rede om vir 'n
spesiale geleentheid te wag nie.

SILVERSTREAM

DIE MEER-DIKWELS SAMPIOEN

